Tafallako eta Zangozako hondakinak transferitzeko instalazioen inbertsioa 4,07 milioi euro izan da  

Salanueva kontseilariak gaur ireki du Erdialdean zerbitzua eskainiko duen instalazioa

Salanueva eta Nafarroako mankomunitateetako ordezkariak Tafallako instalazioaren aurrean 

Amelia Salanueva Murguialday, Toki Administrazioko kontseilaria eta Nafarroako Hondakinen Partzuergoko presidentea, Tafallan izan da Erdialdeko hondakinak transferitzeko instalazioa irekitzeko. Instalazioa gaur hasiko da lanean, Zangozan dagoen Pirinioetako instalazioarekin batera.
Instalaziora egindako bistan parte hartu dute Tafallako alkateak, Cristina Sotak, Departamentuko zuzendari nagusiak, Pedro Pegenaute Gardek, Nilsako zuzendari kudeatzaileak, Andrés Sola Ollok, eta Hondakinen Partzuergoaren barne dauden Nafarroako mankomunitateetako ordezkariek ere. 

Salanuevak esan duenez: "Instalazio berriak hondakinak kudeatzeko eta kostuak aurrezteko beste hobekuntza bat dira". Bi instalazioen inbertsio osoa 4,07 milioi euro izan da; horien % 80 Europako Kohesio Funtsen bidez finantzatu da eta % 20 partzuergoko tasaren bidez. Bi instalazio horiei esker urtean 33.000 euro aurreztuko dira. 

Hondakinak transferitzeko bi estazioen proiektua Hondakinen Partzuergoak bultzatu zuen Nafarroako Gobernura atxikita dagoen NILSA sozietate publikoaren bidez, eta instalazioak ARIAN eraikuntza enpresak eraiki zituen. 

Kamioi bat materia organikoa deskargatzen ondoren trinkotzeko 

Bisitan agerian utzi da halako instalazioak ezartzeak mankomunitateetan sortutako hondakinak partzuergoaren hondakinak tratatzeko zentroetara garraiatzea erraztuko duela. Zentro horiek Carcarren (Montejurra), Culebreten (Erribera) eta, kasu batzuetan, Iruñerriko Mankomunitateko Góngora hondakindegian daude. 

Erdialdeko instalazioan Mairaga Mankomunitateko hondakinak eta Valdizarbe Mankomunitateko hondakin batzuk transferituko dira bilketa kamioietatik horretarako prestaturiko erdi atoietara, eta han trinkotu eta garraiatu egingo dituzte. Pirinioetako estazioan ere Zangoza, 10. Zonaldea, Bidausi eta Eska Salazar Mankomunitateetako hondakinak kudeatzen dira. Instalazioen jardute, mantentze eta garraioaren urteko 193.314 euroko gastuak ere partzuergoak finantzatuko ditu tasen bidez.  
Jarduera osagarriak
Urtarrilean eta otsailean, Hondakinen Partzuergoak bi instalazioak behar bezala kudeatzeko beharrezko lanak egin ditu. Alde batetik, instalazioetako mantentze eta jardute lanen eta hondakinak garraiatzeko zerbitzuak URBASER enpresaren alde esleitu dira. Enpresak esperientzia du mota horretako zerbitzuak kudeatzen. Beste alde batetik, instalazioak berrikusten eta martxan jartzen ari dira, baita ekipo elektromekanikoak frogatzen eta egokitzen ere.
Hala eta guztiz ere, Partzuergoko teknikariek egindako denboraren aurreikuspenen arabera, otsaila amaitu aurretik bi instalazioak guztiz erabiltzeko moduan egongo dira eta hondakinak ordutik aurrera garraiatuko dira. Partzuergoko hondakinak garraiatzeko Arbizun eta Peraltan dauden deskargatzeko bi nasak ere erabiliko dira. Horiek Sakana, Medialdea eta  Alto Araxes eta Erriberagoiti mankomunitateetako hondakinak garraiatzea erraztuko dute. Montejurra mankomunitateari eta Valdizarbe mankomunitatearen zati bati zerbitzua ematen dioten Lizarrako transferitzeko estazioa ere lan horiek burutzeko baliatuko da.
Azkenik, Partzuergoa Nafarroaren Iparraldean hondakinak transferitzeko beste estazio bat jartzeko aukera bultzatzen ari da, Donezteben lizentziak eta lursailak lortzeko fasean dagoena, baina 2012an martxan izango dela aurreikusi da. Instalazio horrek hondakinak Bortziriak, Malerreka mankomunitateetara eta Baztango Udalera garraiatzea erraztuko du.
Partzuergoak hondakinen arloko estrategia hedatzeak Partzuergoaren eremuan, gaur egun, sortzen diren hondakinak biologikoki tratatzea ahalbidetu du eta, hala, hondakin kopurua modu esanguratsuan murriztu da eta hondakinen gaitasun kutsatzailea indargabetu.
Horrek, Nafarroako Gobernuarekin lankidetzan jardunez, mankomunitateak lehengo hondakindegiak zigiluz ixtea eta leheneratzea ere ahalbidetzen du.
Hondakinen Partzuergoa 2007ko maiatzean eratu zen hiriko hondakinen tratamenduarentzako konponbide homogeneoa eta, aldi berean, nafar guztientzat ekonomikoki bidezkoa zena aurkitzeko; horren guztiaren xedea arlo horretan indarrean den araudia betetzea izan zen.
Gaur egun, hondakinen arloan eskumena duten mankomunitate guztiek osatzen dute Partzuergoa, Iruñerriko Mankomunitateak izan ezik; Nafarroako Gobernuak koordinatzeko dinamika espezifikoa du arlo horretan Iruñerriarekin.
